
NOTA 
minn: Presidenza 
lil: Kunsill 
Suġġett: Pjan ta’ Investiment għall-Ewropa 

Proposta għal REGOLAMENT TAL-PARLAMENT EWROPEW U TAL-
KUNSILL li jemenda r-Regolamenti (UE) Nru 1316/2013 u (UE) 2015/1017 
rigward l-estensjoni fit-tul taż-żmien tal-Fond Ewropew għall-Investimenti 
Strateġiċi kif ukoll l-introduzzjoni ta' titjib tekniku għal dak il-Fond u għaċ-
Ċentru Ewropew ta' Konsulenza għall-Investiment (L-ewwel qari) 
- Approċċ ġenerali 

  

Wara l-laqgħa tal-Coreper tat-30 ta’ Novembru 2016, id-delegazzjonijiet isibu fl-Anness 

kompromess tal-Presidenza rivedut dwar il-proposta msemmija hawn fuq bil-ħsieb tal-adozzjoni ta’ 

approċċ ġenerali mill-Kunsill (ECOFIN) fil-laqgħa tiegħu tas-6 ta’ Diċembru 2016. 

Il-bidliet meta mqabbla mat-test tal-proposta tal-Kummissjoni huma mmarkati b'tipa grassa, jew bi 

(…) għat-test imħassar. 

Il-bidliet ta' natura lingwistika legali huma mmarkati bil-korsiv. 

ANNESS 

Proposta għal 

REGOLAMENT TAL-PARLAMENT EWROPEW U TAL-KUNSILL 

ta' 

li jemenda r-Regolamenti (UE) Nru 1316/2013 u (UE) 2015/1017 rigward l-estensjoni fit-tul 
taż-żmien tal-Fond Ewropew għall-Investimenti Strateġiċi kif ukoll l-introduzzjoni ta' titjib 

tekniku għal dak il-Fond u għaċ-Ċentru Ewropew ta' Konsulenza għall-Investiment 

IL-PARLAMENT EWROPEW U L-KUNSILL TAL-UNJONI EWROPEA, 

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari l-
Artikoli 172 u 173, it-tielet paragrafu tal-Artikolu 175 u l-Artikolu 182(1) tiegħu, 

Wara li kkunsidraw il-proposta mill-Kummissjoni Ewropea, 

Wara li l-abbozz tal-att leġislattiv intbagħat lill-parlamenti nazzjonali, 

Wara li kkunsidraw l-opinjoni tal-Kumitat Ekonomiku u Soċjali Ewropew, 

Wara li kkunsidraw l-opinjoni tal-Kumitat tar-Reġjuni,  

Filwaqt li jaġixxu skont il-proċedura leġislattiva ordinarja, 

Billi: 

(1) Minn meta ġie ppreżentat il-Pjan ta' Investiment għall-Ewropa f'Novembru 20141, il-

kondizzjonijiet għat-teħid tal-investiment tjiebu u qed terġa' tinkiseb il-fiduċja fit-tkabbir u 

fl-ekonomija tal-Ewropa. L-Unjoni issa tinsab fir-raba' sena ta' rkupru moderat, bil-Prodott 

Domestiku Gross jikber bi 2 % fl-2015. L-isforzi komprensivi li ġew mibdija bil-Pjan ta' 

Investiment diġà qed jagħtu riżultati konkreti, minkejja li l-effetti makroekonomiċi ta' 

proġetti ta' investiment akbar ma jistgħux ikunu immedjati. L-investiment huwa mistenni 

jirkupra gradwalment matul l-2016 u l-2017, għalkemm għadu taħt livelli storiċi.  

                                                 
1 COM(2014) 903 final. 

(2) Dan il-momentum pożittiv għandu jinżamm u jeħtieġ li jitkomplew l-isforzi sabiex l-

investiment jitreġġa' lura għax-xejra sostenibbli tiegħu fit-tul ta' żmien. Il-mekkaniżmi għal 

Pjan ta' Investiment jaħdmu u jeħtieġ li jiġu rinforzati sabiex ikomplu jimmobilizzaw l-

investimenti privati f'setturi importanti għall-futur tal-Ewropa u fejn għad hemm 

sitwazzjonijiet ta' fallimenti tas-suq jew investimenti subottimali.  

(3) Fl-1 ta' Ġunju 2016, il-Kummissjoni ħarġet Komunikazzjoni intitolata "L-Ewropa tinvesti 

mill-ġdid – Rendikont tal-Pjan ta' Investiment għall-Ewropa u l-passi li jmiss" li tiddeskrivi 

l-kisbiet tal-Pjan ta' Investiment sa issa u l-passi ppjanati li jmiss, inkluż l-estensjoni tad-

durata tal-Fond Ewropew għall-Investimenti Strateġiċi (FEIS) lil hinn mill-perijodu inizjali 

tiegħu ta' tliet snin, it-tkabbir tat-Tieqa għall-Impriżi Żgħar u ta' Daqs Medju (SME) fil-

qafas attwali u t-titjib taċ-Ċentru Ewropew ta' Konsulenza għall-Investiment (EIAH).  

(4) Il-FEIS, li ġie implimentat u kosponsorjat mill-Grupp tal-BEI, huwa fit-triq it-tajba biex 

iwettaq l-objettiv li jimmobilizza tal-anqas EUR 315 biljun f'investimenti addizzjonali fl-

ekonomija reali sa nofs l-2018. L-assorbiment mis-suq kien partikolarment mgħaġġel fl-

ambitu tat-Tieqa għall-SMEs, fejn il-FEIS qed jagħti riżultati aħjar milli mistenni. F'Lulju 

2016, it-Tieqa għall-SMEs b'hekk ġiet imsaħħa b'EUR 500 miljun fil-parametri attwali tar-

Regolament (UE) Nru 2015/10172. Sehem akbar ta' finanzjament għandu jiġi mmirat lejn l-

SMEs minħabba d-domanda tas-suq eċċezzjonali għal finanzjament tal-SMEs taħt il-FEIS. 

40 % taż-żieda fil-kapaċità ta' rfigħ tar-riskji tal-FEIS għandhom ikunu mmirati biex jiżdied 

l-aċċess għal finanzjament għall-SMEs. 

                                                 
2  Ir-Regolament (UE) Nru 2015/1017 tal-Parlament Ewropew u tal-Kunsill tal-25 ta' Ġunju 2015 dwar il-Fond 

Ewropew għall-Investimenti Strateġiċi, iċ-Ċentru Ewropew ta' Konsulenza għall-Investimenti u l-Portal Ewropew 
ta' Proġetti ta' Investiment u li jemenda r-Regolamenti (UE) Nru 1291/2013 u (UE) Nru 1316/2013 — il-Fond 
Ewropew għall-Investimenti Strateġiċi (ĠU L 169, 1.7.2015, p. 1). 

(5) Fit-28 ta' Ġunju 2016, il-Kunsill Ewropew ikkonkluda li l-Pjan ta' Investiment għall-

Ewropa, b'mod partikolari l-(…)FEIS, diġà ta riżultati konkreti u huwa pass ewlieni biex 

jgħin jimmobilizza l-investiment privat, filwaqt li jagħmel użu intelliġenti minn riżorsi 

baġitarji skarsi. Il-Kummissjoni biħsiebha tressaq proposti dwar il-futur tal-FEIS, li jeħtieġ li 

jiġu eżaminati bħala kwistjoni ta' urġenza mill-Parlament Ewropew u mill-Kunsill. 

(6) Il-FEIS ġie stabbilit għal perijodu inizjali ta' tliet snin u bil-għan li jimmobilizza mill-anqas 

EUR 315 biljun f'investimenti. Minħabba s-suċċess tiegħu, il-Kummissjoni hija impenjata li 

tirdoppja l-FEIS, kemm fir-rigward tat-tul ta' żmien, kif ukoll fir-rigward tal-kapaċità ta' 

finanzjament. L-estensjoni ġuridika tkopri l-perijodu tal-Qafas Finanzjarju Pluriennali 

attwali u għandha tipprovdi total ta' mill-anqas investimenti ta' nofs triljun euro sal-2020. 

Sabiex tkompli ssaħħaħ aktar il-FEIS u tilħaq l-għan li tirdoppja l-mira tal-investiment, l-

Istati Membri huma mħeġġa jikkontribwixxu. 

(7) (…) Kwalunkwe proposta ġdida li testendi l-perijodu ta' investiment wara l-2020 

għandha tkun imsejsa fuq ir-rapporti ppreżentati mill-Kummissjoni lill-Parlament 

Ewropew u lill-Kunsill li jkun fihom […] evalwazzjonijiet independenti tal-

applikazzjoni ta' dan ir-Regolament. L-ewwel rapport li għandu jiġi ppreżentat sat-30 

ta' Ġunju 2018 għandu jivvaluta l-funzjonament tal-FEIS, l-użu tal-garanzija tal-UE u 

l-funzjonament tal-EIAH. Barra minn hekk, ir-rapport għandu jispeċifika jekk il-FEIS 

jagħmilx użu tajjeb mir-riżorsi tal-Baġit tal-UE, jimmobilizzax livell suffiċjenti ta' 

kapital privat, u jattirax investiment privat. Il-konklużjonijiet ewlenin ta' dan ir-

rapport għandhom jipprovdu l-bażi għad-diskussjonijiet dwar il-FEIS fin-negozjati 

dwar il-Qafas Finanzjarju Pluriennali li jmiss. Ir-rapport ta' wara li għandu jiġi 

ppreżentat sal-31 ta' Diċembru 2019 għandu jispeċifika jekk il-FEIS hux qed jilħaq l-

objettivi tiegħu speċjalment rigward tal-addizzjonalità tal-proġetti. Barra minn hekk, 

ir-rapport għandu jivvaluta s-sitwazzjoni usa' tal-investiment fl-UE u jikkonkludi jekk 

iż-żamma tal-iskema ta' appoġġ tal-investiment għadx hemm skop għaliha jew jekk 

għandux jiġi żgurat li l-FEIS jintemm bla xkiel, filwaqt li l-garanzija tal-UE għall-

operazzjonijiet li huma diġà approvati skont dan ir-Regolament tiġi ppreservata. Il-

konklużjonijiet ewlenin minn dak ir-rapport għandhom jagħtu spinta lit-tkomplija jew 

lit-tmiem tal-iskema wara l-2020. 

(8) Il-FEIS estiż għandu jindirizza l-fallimenti tas-suq u sitwazzjonijiet ta' investiment 

subottimali u jkompli jimmobilizza l-finanzjament tas-settur privat f'investimenti kruċjali 

għall-ħolqien tax-xogħol futur – inkluż l-impjieg taż-żgħażagħ –, it-tkabbir u l-

kompetittività b'tisħiħ fl-addizzjonalità. Dan jinkludu investimenti fl-oqsma tal-enerġija, l-

ambjent u l-azzjoni klimatika, il-kapital soċjali u uman u l-infrastruttura relatata, il-kura tas-

saħħa, ir-riċerka u l-innovazzjoni, it-trasport transfruntier u sostenibbli, kif ukoll it-

trasformazzjoni diġitali. (…) F'konformità mal-impenn tal-UE għall-ġlieda globali 

kontra t-tibdil fil-klima, l-operazzjonijiet appoġġati mill-FEIS għandhom, kemm jista' 

jkun, jikkontribwixxu biex l-objettivi tal-COP21 jintlaħqu. Sabiex l-element tal-azzjoni 

dwar il-ġlieda kontra t-tibdil fil-klima fil-FEIS jissaħħaħ, il-BEI għandu jibni fuq l-

esperjenza tiegħu bħala wieħed mill-akbar fornituri ta' finanzjament għall-klima 

madwar id-dinja u għandu juża l-metodoloġija miftehma internazzjonalment biex 

b'mod kredibbli jidentifika l-komponenti tal-azzjoni klimatika jew il-kondiviżjoni tal-

ispejjeż. Proġetti prijoritarji ta' interkonnessjoni tal-enerġija u proġetti tal-effiċjenza 

enerġetika għandhom ikunu mmirati dejjem aktar. (…) Għal raġunijiet ta' ċarezza, 

għalkemm huma diġà eliġibbli, jeħtieġ li jiġi stabbilit b'mod espliċitu li l-proġetti fl-oqsma 

tal-agrikoltura, il-forestrija, is-sajd, l-akkwakultura u l-elementi l-oħra ta' bijoekonomija 

usa' jaqgħu fl-objettivi ġenerali eliġibbli għall-appoġġ tal-FEIS.  

(8a) Fl-14 ta' Novembru 2016, il-Kunsill, fil-formazzjoni tiegħu tal-affarijiet barranin, 

ikkonkluda li huwa (…) ser jinnota b'interess l-eżitu tad-diskussjonijiet dwar l-

eliġibbiltà tal-finanzjament għall-industrija tad-difiża skont il-(…)BEI, inkluż permezz 

tal-(…)FEIS. B'dan il-ħsieb, huwa mifhum li l-garanzija tal-UE tista' tingħata għall-

operazzjonijiet ta' finanzjament u ta' investiment tal-BEI li jappoġġaw l-objettivi 

elenkati fl-Artikolu 9(2) tar-Regolament (EU) Nru 2015/1017, inkluż fil-limiti stabbiliti 

mit-Trattati, għal proġetti marbuta mas-setturi tas-sigurtà u d-difiża. Kwalunkwe 

bidla fil-lista tal-BEI ta' setturi eliġibbli hija soġġetta għall-approvazzjoni tal-korpi 

governattivi tal-BEI.  

(9) L-addizzjonalità, karatteristika ewlenija tal-FEIS, għandha tissaħħaħ fl-għażla tal-proġetti. 

B'mod partikolari, l-operazzjonijiet għandhom ikunu eliġibbli biss għall-appoġġ tal-FEIS 

jekk huma jindirizzaw nuqqasijiet tas-suq identifikati b'mod ċar jew sitwazzjonijiet ta' 

investiment subottimali. Il-fallimenti tas-suq għandhom kawża differenti (…) u jistgħu 

jwasslu għal domanda insuffiċjenti għall-investiment u għal provvista bin-nieqes jew 

inadegwata ta' finanzi mill-operaturi bbażati fuq is-swieq, li jirriżulta f'sitwazzjonijiet 

ta' investiment li ma jilħqux l-ogħla livell.  

(9a) L-operazzjonijiet fl-infrastruttura taħt it-Tieqa għall-Infrastruttura u l-Innovazzjoni li jorbtu 

żewġ Stati Membri jew aktar, inkluż l-e-infrastruttura, għandhom, bħala regola, jiġu 

kkunsidrati addizzjonali minħabba d-diffikultà inerenti tagħhom u l-valur miżjud għoli 

tagħhom għall-Unjoni. 

(10) Bil-ħsieb li jiġu żgurati kopertura usa' tal-FEIS u tiżdied l-effiċjenza tal-intervent tal-

FEIS, jeħtieġ li l-operazzjonijiet ta' taħlit li jikkombinaw forom ta' appoġġ mhux 

rimborsabbli u/jew strumenti finanzjarji mill-baġit tal-Unjoni, bħall-Fondi Strutturali u ta' 

Investiment Ewropej jew dawk disponibbli taħt il-Faċilità Nikkollegaw l-Ewropa, u l-

finanzjament mill-Grupp tal-BEI, inkluż il-finanzjament tal-BEI taħt il-FEIS, kif ukoll 

investituri oħra, jeħtieġ li jiġu inkoraġġiti. Il-finanzament ta' taħlit jimmira li jtejjeb il-valur 

miżjud tal-infiq tal-Unjoni billi jattira riżorsi addizzjonali minn investituri privati u jiżgura li 

l-azzjonijiet appoġġati jsiru ekonomikament u finanzjarjament vijabbli. Jeħtieġ li jkun 

hemm aktar azzjoni biex tiżgura li l-fondi tal-UE u l-appoġġ tal-FEIS ikunu 

kkombinati faċilment. Il-Kummissjoni diġà ppubblikat gwida konkreta dwar dan is-

suġġett, madankollu l-approċċ dwar il-kwistjoni ta' kif il-FEIS u l-fondi tal-UE 

għandhom jiġu kkombinati għandu jkun żviluppat aktar. Sabiex tiġi żgurata l-

effiċjenza ekonomika u effett ta' lieva adegwat, dan it-taħlit ta' finanzjament 

m'għandux jaqbeż id-90% tal-ispejjeż totali tal-proġett għar-reġjuni l-anqas żviluppati 

u t-80% għar-reġjuni l-oħra kollha.  

(11) Sabiex jiġi rinforzat l-użu tal-FEIS f'reġjuni anqas żviluppati u f'reġjuni fi tranżizzjoni, l-

ambitu tal-objettivi ġenerali eliġibbli għall-appoġġ tal-FEIS għandu jiġi estiż. Proġetti bħal 

dawn għandhom jibqgħu soġġetti għall-eżami tal-Kumitat tal-Investiment u jeħtieġ li 

jaderixxu mal-istess kriterji ta' eliġibbiltà għall-użu tal-garanzija tal-UE inkluż il-

prinċipju ta' addizzjonalità. 

(12) Għall-perijodu sħiħ ta' investiment, jeħtieġ li l-Unjoni tipprovdi garanzija tal-Unjoni (il-

"garanzija tal-UE") li ma għandhiex, f'xi żmien, taqbeż EUR 26 000 000 000 sabiex 

tippermetti li l-FEIS jappoġġa l-investimenti, li minnhom jeħtieġ li massimu ta' 

EUR 16 000 000 000 ikunu disponibbli qabel is-6 ta' Lulju 2018. 

(13) Huwa mistenni li meta l-garanzija tkun ikkombinata mal-EUR 7 500 000 000 li għandhom 

jiġu pprovduti mill-BEI, l-appoġġ tal-FEIS għandu jiġġenera EUR 100 000 000 000 

f'investiment addizzjonali mill-BEI u l-FEI. L-ammont ta' EUR 100 000 000 000 appoġġati 

mill-FEIS huma mistennija jiġġeneraw mill-anqas EUR 500 000 000 000 f'investiment 

addizzjonali fl-ekonomija reali sa tmiem l-2020. 

(14) Sabiex parzjalment jiffinanzjaw il-kontribuzzjoni mill-baġit ġenerali tal-Unjoni lill-fond ta' 

garanzija tal-UE għal investimenti addizzjonali li għandhom isiru, jeħtieġ li jsir trasferiment 

mill-envelop disponibbli tal-Faċilità Nikkollegaw l-Ewropa (CEF), previst fir-Regolament 

(UE) Nru 1316/2013 tal-Parlament Ewropew u tal-Kunsill3. Barra minn hekk, jeħtieġ li 

EUR 1 145 797 000 ta' approprjazzjonijiet jiġu ttrasferiti mill-istrumenti finanzjarji tas-CEF 

lejn il-parti tal-għotja tas-CEF bil-għan li jiġi ffaċilitat it-taħlit mal-FEIS jew ma' strumenti 

rilevanti oħra, b'mod partikolari dawk dedikati għall-effiċjenza enerġetika. 

                                                 
3 Ir-Regolament (UE) Nru 1316/2013 tal-Parlament Ewropew u tal-Kunsill tal-11 ta' 

Diċembru 2013 li jistabbilixxi l-Faċilità Nikkollegaw l-Ewropa, li jemenda r-Regolament 
(UE) Nru 913/2010 u jħassar ir-Regolamenti (KE) Nru 680/2007 u (KE) Nru 67/2010, ĠU L 
348, 12.2013, p. 129. 

(15) Abbażi tal-esperjenza miksuba permezz tal-investimenti appoġġati mill-FEIS, l-ammont 

immirat tal-fond ta' garanzija għandu jinġieb għal 35 % tat-total tal-obbligi ta' garanzija tal-

UE li jiżgura livell adegwat ta' protezzjoni.  

(16) Konformi mad-domanda tas-suq eċċezzjonali għall-finanzjament tal-UE taħt il-FEIS li hija 

mistennija tkompli, it-Tieqa għall-SMEs tal-FEIS għandha tittejjeb. Jeħtieġ li tingħata 

attenzjoni partikolari lill-intrapriżi soċjali, anki billi jiġu żviluppati u użati strumenti ġodda. 

(17) Il-BEI u l-FEI jeħtieġ li jiżguraw li l-benefiċjarji finali, inkluż l-SMEs, jiġu informati dwar 

l-eżistenza tal-appoġġ tal-FEIS, sabiex tittejjeb il-viżibbiltà tal-garanzija tal-UE li ngħatat 

skont ir-Regolament (UE) 2015/1017. 

(18) Bil-għan li tittejjeb it-trasparenza tal-operazzjonijiet tal-FEIS, il-Kumitat tal-Investiment 

jeħtieġ li fid-deċiżjonijiet tiegħu, li jkunu disponibbli għall-pubbliku u aċċessibbli wara li l-

Bord tad-Diretturi tal-BEI japprova l-operazzjonijiet, jispjega r-raġunijiet għaliex huwa 

jqis li operazzjoni għandha tingħata garanzija tal-UE, b'attenzjoni partikolari fuq il-

konformità mal-kriterju tal-addizzjonalità. Jeħtieġ li t-tabella ta' valutazzjoni tal-indikaturi 

tkun disponibbli għall-pubbliku ladarba tiġi ffirmata operazzjoni taħt il-garanzija tal-UE. 

(19) (...) Waqt li jkun qed iwettaq l-operazzjonijiet tiegħu, il-BEI m'għandux juża strutturi 

ta' evitar tat-taxxa, jew ikun involut fihom, b'mod partikolari skemi aggressivi ta' 

ppjanar tat-taxxa, skont il-leġislazzjoni tal-Unjoni u għandu jqis bir-reqqa l-prinċipji u 

l-linji gwida rilevanti stabbiliti fil-Konklużjonijiet tal-Kunsill, speċjalment dawk tat-8 

ta' Novembru 2016, u b'mod partikolari dawk li hemm fl-Annessi għalihom. 

(20) Barra minn hekk, ikun adegwat li jsiru ċerti kjarifiki tekniċi fir-rigward tal-kontenut tal-

ftehim dwar il-ġestjoni tal-FEIS u dwar l-għoti tal-garanzija tal-UE u dwar l-istrumenti 

koperti minnha, inkluż il-kopertura għar-riskju tar-rata tal-kambju kurrenti f'ċerti 

sitwazzjonijiet. Il-ftehim mal-BEI dwar il-ġestjoni tal-FEIS u dwar l-għoti tal-garanzija tal-

UE jeħtieġ li jkun adatt f'konformità ma' dan ir-Regolament. 

(21) L-(…)EIAH għandu jissaħħaħ u l-attivitajiet tiegħu għandhom jiffokaw (…) fuq kif 

jikkontribwixxu b'mod attiv, fejn possibbli, għad-diversifikazzjoni settorjali u 

ġeografika tal-FEIS u jappoġġaw lill-BEI fejn ikun meħtieġ fl-inizjar ta' proġetti. Fi 

(…) Stati Membri b’diffikultajiet fl-iżvilupp ta’ proġetti b’mod partikolari taħt il-FEIS, 

l-EIAH għandu jistabbilixxi preżenza lokali. Sabiex jiżgura kopertura wiesgħa, l-EIAH 

għandu jkollu l-mira li jikkonkludi tal-anqas ftehim ta' kooperazzjoni wieħed ma' 

bank jew istituzzjoni promozzjonali nazzjonali għal kull Stat Membru. Dawn l-

objettivi għandhom ikunu komplementari u ma jtellfux lil xulxin. Barra minn hekk, l-

EIAH jeħtieġ li jagħti attenzjoni partikolari biex jappoġġa t-tħejjija ta' proġetti li jinvolvu 

żewġ Stati Membri jew aktar u proġetti li jikkontribwixxu għall-kisba tal-objettivi tal-

COP21. (…) Huwa jeħtieġ li jikkontribwixxi wkoll b'mod attiv biex jiġu stabbiliti 

pjattaformi ta' investiment u jipprovdi konsulenza dwar il-kombinament ta' sorsi oħra ta' 

finanzjament tal-Unjoni mal-FEIS. Filwaqt li jwettaq ħidmietu, l-EIAH għandu jkompli 

jiżgura l-komplementarjetà tas-servizzi tiegħu. 

(21a) Is-Semestru Ewropew għall-koordinazzjoni tal-politika ekonomika huwa bbażat fuq 

analiżi dettaljata tal-pjanijiet tal-Istati Membri għar-riformi baġitarji, makroekonomiċi 

u strutturali u jipprovdilhom rakkomandazzjonijiet speċifiċi għall-pajjiż. F'dan il-

kuntest, il-BEI għandu jinforma lill-Kummissjoni dwar is-sejbiet tiegħu dwar l-ostakli u 

x-xkiel għall-investiment fl-Istati Membri, li jidentifika meta jwettaq operazzjonijiet ta' 

investiment koperti minn dan ir-Regolament. Il-Kummissjoni mistiedna tqis dawn is-

sejbiet bħala fatturi, fost l-oħrajn, fil-ħidma tagħha mwettqa fil-kuntest tat-tielet 

pilastru tal-Pjan ta' Investiment.  

(22) Ir-Regolament (UE) Nru 1316/2013 u r-Regolament (UE) Nru 2015/1017 għandhom 

għalhekk jiġu emendati skont dan,  

ADOTTAW DAN IR-REGOLAMENT: 

Artikolu 1 

Ir-Regolament (UE) Nru 2015/1017 huwa emendat kif ġej: 

 

(1) L-Artikolu 4(2) huwa emendat kif ġej: 

(a) Fil-punt (a), il-punt (ii) huwa sostitwit b'dan li ġej: 

'(ii) l-ammont, li ma jkunx inferjuri għal [EUR 7 500 000 000] f'garanziji jew 

flus, u t-termini tal-kontribuzzjoni finanzjarja li għandha tiġi pprovduta mill-

BEI permezz tal-FEIS;'; 

(b) fil-punt (c), il-punt (i) jinbidel b'dan li ġej: 

'(i) f'konformità mal-Artikolu 11, ir-regoli dettaljati dwar il-provvediment tal-

garanzija tal-UE, inkluż l-arranġamenti tagħha dwar il-kopertura, il-kopertura 

definita tagħha ta' portafolli ta' tipi speċifiċi ta' strumenti u l-avvenimenti 

rispettivi li jiskattaw il-possibbiltà ta' talbiet għall-garanzija tal-UE;'; 

 

(2) Fl-Artikolu 5(1), it-tielet subparagrafu huwa sostitwit b'dan li ġej:  

"Sabiex in-nuqqasijiet tas-suq jew sitwazzjonijiet ta' investiment subottimali jiġu 

indirizzati aħjar, attivitajiet speċjali tal-BEI appoġġati mill-FEIS għandu tipikament 

ikollhom karatteristiċi bħal subordinazzjoni, parteċipazzjoni fi strument għall-kondiviżjoni 

tar-riskju, karatteristiċi transfruntiera, skopertura għal riskji speċifiċi jew aspetti 

identifikabbli oħrajn, kif deskritt f'aktar dettall fl-Anness II. 

Proġetti tal-BEI li jkollhom riskju aktar baxx mir-riskju minimu f'attivitajiet speċjali tal-

BEI jistgħu wkoll ikunu sostnuti mill-FEIS jekk l-użu tal-garanzija tal-UE ikun mitlub 

jiżgura addizzjonalità kif definit fl-ewwel subparagrafu ta' dan il-paragrafu. 

Il-proġetti meqjusa għal (…) appoġġ tal-FEIS li jikkonsistu f'infrastruttura fiżika li torbot 

żewġ Stati Membri jew aktar, inkluż infrastruttura elettronika, kif ukoll l-estensjoni 

tal-infrastruttura u s-servizzi assoċjati ma’ infrastrutturi bħal dawn (…) għandhom, 

bħala regola, ukoll jiġu kkunsidrati li jipprovdu addizzjonalità.'; 

 

(3) Fl-Artikolu 6(1), il-kliem tad-dħul huma mibdula b'li ġej:  

"Il-Ftehim dwar il-FEIS" għandu jipprevedi li l-FEIS jagħti appoġġ lil proġetti li 

jindirizzaw nuqqasijiet tas-suq jew sitwazzjonijiet ta' investiment subottimali u li:"; 

 

(4) L-Artikolu 7 huwa emendat kif ġej: 

(a) Il-paragrafu 8 qed jiġi emendat kif ġej: 

(i) il-punt (e) jinbidel b'dan li ġej:  

'(e) l-azzjoni klimatika, il-ħarsien u l-ġestjoni tal-ambjent;'; 

(ii) Jiżdied il-punt li ġej: 

     '(l) l-agrikoltura, il-forestrija, is-sajd, (…) l-akkwakultura u 

     elementioħra tal-bijoekonomija inġenerali.'; 

(b) fil-paragrafu 10, it-tieni sentenza tinbidel b'dan li ġej:  

"Kull membru tal-Kumitat tal-Investiment għandu jikkomunika bla dewmien lill-

Bord ta' Tmexxija, lid-Direttur Maniġerjali u lill-Viċi Direttur Maniġerjali l-

informazzjoni kollha meħtieġa biex jiġi vverifikat fuq bażi kontinwa li ma hemm 

ebda konflitt ta' interess."; 

(c) fil-paragrafu 11, tiżdied is-sentenza li ġejja:  

"Id-Direttur Maniġerjali għandu jkun responsabbli li jinforma lill-Bord ta' Tmexxija 

dwar kull ksur li jsir jaf bih u jipproponi azzjoni adegwata."; 

(d) Fil-paragrafu 12, it-tieni sentenza tat-tieni subparagrafu hija sostitwita b'dan li ġej: 

"Id-deċiżjonijiet li japprovaw l-użu tal-garanzija tal-UE għandhom ikunu pubbliċi u 

aċċessibbli, u jinkludu r-raġuni għad-deċiżjoni, b'fokus partikolari fuq il-konformità 

mal-kriterju tal-addizzjonalità. Il-pubblikazzjoni li għandha ssir wara l-

approvazzjoni tal-operazzjoni mill-Bord tad-Diretturi tal-BEI ma għandux ikun 

fiha informazzjoni kummerċjalment sensittiva. Biex jilħaq id-deċiżjoni tiegħu, il-

Kumitat tal-Investiment għandu jiġi appoġġat mid-dokumentazzjoni pprovduta mill-

BEI."; 

 

(5) L-Artikolu 9 huwa emendat kif ġej: 

(a) il-paragrafu 2 huwa emendat kif ġej:  

(i) jiżdiedu l-punti li ġejjin: 

'(h) l-agrikultura, il-forestrija, is-sajd (…), l-akkwakultura u elementi oħra tal-

bijoekonomija inġenerali; 

(i) għal reġjuni inqas żviluppati u reġjuni fi transizzjoni kif elenkati rispettivament fl-

Anness I u l-Anness II tad-Deċiżjoni ta' Implimentazzjoni tal-Kummissjoni 

2014/99/UE4, industrija u servizzi oħra eliġibbli għal appoġġ mill-BEI.'; 

(ii) jiżdied is-subparagrafu li ġej: 

‘Filwaqt li jirrikonoxxi n-natura bbażata fuq id-domanda tal-FEIS, il-BEI 

għandu (…) jkollu l-mira li tal-inqas 40% tal-finanzjament tal-FEIS fl-objettivi 

kkombinati fit-tieqa tal-infrastruttura u l-innovazzjoni (…) jikkontribwixxu għall-

azzjoni klimatika, f'konformità mal-impenji tal-COP21. Il-finanzjament tal-FEIS 

għall-SMEs u għall-kumpanniji b'kapitalizzazzjoni medja ma għandux jiġi 

inkluż f'dak il-kalkolu. (…).';  

 

(b) il-paragrafu 3 qed jinbidel b'dan li ġej: 

'3. Il-perijodu ta' investiment li matulu tista' tingħata l-garanzija tal-UE biex 

ikunu sostnuti operazzjonijiet finanzjarji u ta' investiment koperti minn dan 

ir-Regolament għandu jibqa' fis-seħħ sa: 

(a) il-31 ta' Diċembru 2020, għall-operazzjonijiet tal-BEI li għalihom 

ikun ġie ffirmat kuntratt bejn il-BEI u l-benefiċjarju jew l-

intermedjarju finanzjarju sal-31 ta' Diċembru 2022; 

(b) il-31 ta' Diċembru 2020, għall-operazzjonijiet tal-FEI li għalihom 

ikun ġie ffirmat kuntratt bejn il-FEI u l-intermedjarju finanzjarju sal-

31 ta' Diċembru 2022.'; 

                                                 
4 Id-Deċiżjoni ta' Implimentazzjoni tal-Kummissjoni Nru 2014/99/UE tat-18 ta' Frar 2014 li 

tistabbilixxi l-lista ta' reġjuni eliġibbli għal finanzjament mill-Fond Ewropew għall-Iżvilupp 
Reġjonali u l-Fond Soċjali Ewropew u ta' Stati Membri eliġibbli għall-finanzjament mill-
Fond ta' Koeżjoni għall-perijodu 2014-2020, ĠU L 50, 20.2.2014, p.22. 

(c) il-paragrafu 4 qed jinbidel b'dan li ġej: 

(…) 

"Kwalunkwe proposta ġdida li testendi l-perijodu ta' investiment li matulu tista' 

tingħata l-garanzija tal-UE għandha tiġi bbażata fuq, fost l-oħrajn, 

evalwazzjoni indipendenti kif imsemmi fl-Artikolu 18 (…) (6) u (7).";  

(6) fl-Artikolu 10(2), il-punt (a) huwa ssostitwit b'dan li ġej: 

'(a) self, garanziji, kontrogaranziji, strumenti tas-suq tal-kapital, jew kwalunkwe forma 

oħra ta' finanzjament jew strument għat-titjib tal-kreditu, inkluż dejn subordinat, 

investiment ta' ekwità jew kważi ekwità tal-BEI, inkluż favur banek jew 

istituzzjonijiet promozzjonali nazzjonali, pjattaformi jew fondi ta' investiment;'; 

(7) L-Artikolu 11 huwa emendat kif ġej: 

(a) il-paragrafu 1 qed jinbidel b'dan li ġej: 

'1. Il-garanzija tal-UE ma għandhiex, fi kwalunkwe żmien, teċċedi l-ammont ta' 

EUR 26 000 000 000, li minnhom parti tista' tiġi allokata għall-finanzjament 

jew garanziji tal-BEI lill-FEI f'konformità mal-paragrafu 3. Il-pagamenti netti 

aggregati mill-baġit ġenerali tal-Unjoni taħt il-garanzija tal-UE ma għandhomx 

jeċċedu EUR 26 000 000 000 u ma jeċċedux EUR 16 000 000 000 qabel is-6 

ta' Lulju 2018.'; 

(b) il-paragrafu 3 qed jinbidel b'dan li ġej: 

(c) '3. Fejn il-BEI jipprovdi finanzjament jew garanziji lill-FEI sabiex dan 

iwettaq operazzjonijiet ta' finanzjament u ta' investiment tal-BEI, il-garanzija 

tal-UE għandha tipprevedi garanzija sħiħa fuq tali finanzjament jew garanziji 

sakemm il-BEI jipprovdi ammont sa EUR [4 000 000 000] ta' finanzjament 

jew garanziji mingħajr kopertura mill-garanzija tal-UE, sa limitu inizjali ta' 

EUR 6 500 000 000. Mingħajr preġudizzju għall-paragrafu 1, dak il-limitu 

jista' fejn xieraq jiġi aġġustat mill-Bord ta' Tmexxija sa massimu ta' EUR 

10 000 000 000, mingħajr obbligu fuq il-BEI li jipprovdi l-ammonti aktar 

'il fuq mil-limitu inizjali. 

(d) fil-paragrafu 6, il-punti (a) u (b) għandhom jinbidlu b'dan li ġej: 

'(a) fil-każ tal-istrumenti ta' dejn imsemmija fl-Artikolu 10(2)(a), il-kapital u l-

imgħax kollu u l-ammonti dovuti lill-BEI iżda li dan ma jkunx irċieva 

f'konformità mat-termini tal-operazzjonijiet ta' finanzjament sa każ ta' 

inadempjenza; it-telf li jirriżulta minn fluttwazzjonijiet ta' muniti barra mill-

euro fi swieq fejn il-possibiltajiet għall-iħħeġġjar fit-tul huma limitati; għal 

dejn subordinat diferiment, ribass jew ċessjoni mitluba għandhom jiġu 

kkunsidrati bħala każ ta' inadempjenza; 

(b) għal investimenti ta' ekwità jew kważi ekwità msemmija fl-Artikolu 10(2)(a), l-

ammonti investiti u l-ispejjeż ta' finanzjament assoċjati tagħhom u t-telf li 

jirriżulta minn fluttwazzjonijiet ta' muniti barra mill-euro;'; 

(8) L-Artikolu 12 huwa emendat kif ġej: 

(a) il-paragrafu 5 qed jinbidel b'dan li ġej: 

'5. Il-kontribuzzjonijiet għall-fond ta' garanzija msemmija fil-paragrafu 2 

għandhom jintużaw biex jintlaħaq livell adatt (l-ammont immirat) li jirrifletti 

t-total tal-obbligi ta' garanzija tal-UE. L-ammont immirat għandu jiġi 

stabbilit għal 35 % tal-obbligi ta' garanzija totali tal-UE."; 



 

 

14981/16   mpp/BAL/sib 18 
ANNESS DGG 1A  MT 
 

 

(b) il-paragrafu 7 qed jinbidel b'dan li ġej: 

'7. Mill-1 ta' Lulju 2018, jekk minħabba talbiet għall-garanzija tal-UE, il-livell 

tal-fond ta' garanzija jaqa' taħt 50 % tal-ammont immirat, jew jekk jaqa' aktar 

'l isfel minn dak il-livell fi żmien sena skont il-valutazzjoni tar-riskju tal-

Kummissjoni, il-Kummissjoni għandha tippreżenta rapport dwar miżuri 

addizzjonali li jistgħu ikunu meħtieġa."; 

(c) il-paragrafi 8, 9 u 10 huma sostitwiti b'dan li ġej: 

'8.  Wara l-attivar tal-garanzija tal-UE, il-kontribuzzjonijiet għall-garanzija 

previsti fil-punti (b) u (d) tal-paragrafu 2 'il fuq mill-ammont immirat, 

għandhom jintużaw fil-limiti tal-perijodu ta' investiment previst fl-Artikolu 9 

biex il-garanzija tal-UE terġa' lura għall-ammont sħiħ tagħha. 

9.  Dotazzjonijiet għall-fond ta' garanzija msemmija fil-punt (c) tal-paragrafu (2) 

għandhom jintużaw biex jirrestawraw il-garanzija tal-UE għall-ammont sħiħ 

tagħha. 

10. Fil-każ li l-garanzija tal-UE tiġi restawrata kompletament għal ammont ta' 

EUR 26 000 000 000, kwalunkwe ammont fil-fond ta' garanzija li jeċċedi l-

ammont immirat għandu jitħallas lill-baġit ġenerali tal-Unjoni bħala dħul 

assenjat intern f'konformità mal-Artikolu 21(4) tar-Regolament (UE, 

Euratom) Nru 966/2012 għal kwalunkwe linja baġitarja li tista' tkun intużat 

bħala sors ta' riallokazzjoni għall-fond ta' garanzija.'; 

(9) L-Artikolu 14 huwa emendat kif ġej: 

(a) Il-paragrafu 1 qed jiġi emendat kif ġej: 

(i) fl-ewwel subparagrafu, it-tieni sentenza qed tinbidel b'dan li ġej: 

 'Tali appoġġ għandu jinkludi l-għoti ta' appoġġ immirat dwar l-użu tal-

assistenza teknika għall-istrutturar tal-proġetti, dwar l-użu ta' strumenti 

finanzjarji innovattivi u dwar l-użu ta' sħubiji pubbliċi-privati, filwaqt li 

jitqiesu l-ispeċifiċitajiet u l-ħtiġijiet ta' Stati Membri bi swieq finanzjarji 

anqas żviluppati.'; 

(ii) fit-tieni subparagrafu, jiżdied dan li ġej: 

 'u azzjoni klimatika, b'mod partikolari fil-kuntest tal-COP21(…).'; 

 

(b) il-paragrafu 2 huwa emendat kif ġej: 

(i) il-punt (c) jinbidel b'dan li ġej: 

'(c) l-istimulazzjoni tal-għarfien lokali biex jiġi faċilitat l-appoġġ tal-

FEIS fl-Unjoni kollha u biex jikkontribwixxi meta jkun possibbli 

għall-objettiv ta' diversifikazzjoni settorjali u ġeografika tal-FEIS 

imsemmija fit-Taqsima 8 tal-Anness II billi jagħti appoġġ lill-BEI 

biex joriġina operazzjonijiet;'; 

(ii) il-punt (e) jinbidel b'dan li ġej: 

'(e)l-għoti ta' appoġġ ta' konsulenza proattiv dwar it-twaqqif ta' 

pjattaformi ta' investiment;';  

(iii) Jiżdied il-punt (f) li ġej: 

'(f) il-provvediment ta' parir dwar il-kombinament ta' sorsi oħra ta' 

finanzjament tal-Unjoni (bħall-Fondi Strutturali u ta' Investiment 

Ewropej, l-Orizzont 2020 u l-Faċilità Nikkollegaw l-Ewropa) mal-

FEIS."; 

 

(c) il-paragrafu 5 qed jinbidel b'dan li ġej: 

'5. Sabiex jintlaħaq l-objettiv imsemmi fil-paragrafu 1 u biex tiġi faċilitata l-

provvediment ta' appoġġ konsultattiv fil-livell lokali, l-EIAH għandu jfittex li 

juża l-għarfien espert tal-BEI, tal-Kummissjoni, tal-banek jew tal-

istituzzjonijiet promozzjonali nazzjonali u tal-awtoritajiet amministrattivi tal-

Fondi Strutturali u ta' Investiment Ewropej.'; 

(d) fil-paragrafu 6, it-tieni sentenza tinbidel b'dan li ġej: 

'Il-kooperazzjoni bejn, min-naħa l-waħda, l-EIAH u, min-naħa l-oħra, bank jew 

istituzzjoni nazzjonali promozzjonali, istituzzjoni finanzjarja (…) internazzjonali 

jew istituzzjoni jew awtorità maniġerjali, inkluż dawk li jaġixxu bħala konsulent 

nazzjonali, li għandhom għarfien espert rilevanti għall-finijiet tal-EIAH, tista' tieħu l-

forma ta' sħubija kuntrattwali. L-EIAH għandu jkollu l-mira li jikkonkludi tal-

anqas ftehim ta' kooperazzjoni wieħed ma' bank jew istituzzjoni promozzjonali 

nazzjonali għal kull Stat Membru. Fi Stati Membri fejn istituzzjoni bħal din ma 

teżistix, il-EIAH jista' jipprovdi, fejn xieraq, appoġġ ta' konsulenza proattiv 

dwar l-istabbiliment tagħha. '; 

(e)  għandu jiddaħħal il-paragrafu 6a li ġej: 

‘6a. Mingħajr preġudizzju għall-paragrafu 6, sabiex jiġi faċilitat outreach 

ġeografiku aktar mifrux tas-servizzi ta' konsulenza u biex jiġi appoġġat l-iżvilupp 

lokali ta' servizzi ta' konsulenza, għandha titwaqqaf preżenza lokali tal-EIAH fi 

(…) Stati Membri fejn hemm diffikultajiet fl-iżvilupp ta' proġetti b'mod partikolari 

taħt il-FEIS.' 

 (9a) fl-Artikolu 16 (1) tiżdied is-sentenza li ġejja: 

‘Ir-rapport għandu jinkludi wkoll, darba fis-sena, lista tal-ostakli ewlenin għall-

investiment fl-Istati Membri identifikati meta jwettqu operazzjonijiet ta' 

investiment koperti minn dan ir-Regolament.'; 

(10) L-Artikolu 18 huwa emendat kif ġej: 

(a) il-paragrafu 6 qed jinbidel b'dan li ġej: 

'6. Sat-30 ta' Ġunju 2018 (…)il-Kummissjoni għandha tippreżenta lill-

Parlament Ewropew u lill-Kunsill rapport li jkun fih evalwazzjoni 

indipendenti (…) fir-rigward ta': 

(a) il-valutazzjoni tal-funzjonament tal-FEIS, l-użu tal-garanzija tal-UE 

u l-funzjonament tal-EIAH; 

(b) jekk il-FEIS jagħmilx użu tajjeb mir-riżorsi tal-Baġit tal-UE, 

jimmobilizzax livell suffiċjenti ta' kapital privat, u jattirax 

investiment privat. 

(b) il-paragrafu 7 qed jiġi sostitwit b'dan li ġej 

'7. Sal-31 ta' Diċembru 2019, il-Kummissjoni għandha tippreżenta lill-

Parlament Ewropew u lill-Kunsill rapport li jkun fih evalwazzjoni 

indipendenti tal-applikazzjoni ta' dan ir-Regolament fir-rigward ta':

(a) jekk il-FEIS huwiex qed jilħaq l-objettivi tiegħu, b'mod partikolari 

fir-rigward tal-addizzjonalità ta' proġetti u l-impatt tiegħu fuq it-

tkabbir u l-impjiegi; 

 

(b) jekk ikunx fadal lok għaż-żamma tal-iskema b'appoġġ għall-

investiment jew jekk (…) għandiex tiġi żgurata terminazzjoni bla 

xkiel tal-FEIS, filwaqt li tiġi preservata il-garanzija tal-UE għall-

operazzjonijiet li jkunu diġà approvati skont dan ir-Regolament.' 

(c) jitħassar il-paragrafu 8; 

 

(11) fl-Artikolu 19, għandu jiżdied il-paragrafu li ġej: 

 "Il-BEI u l-FEI għandhom jinformaw jew għandhom jobbligaw intermedjarji finanzjarji 

biex jinformaw lill-benefiċjarji finali, inkluż l-SMEs, dwar l-eżistenza tal-appoġġ tal-

FEIS."; 

(12) L-Artikolu 22(1) huwa sostitwit b'dan li ġej: 

'1. Fl-operazzjonijiet ta' finanzjament u ta' investiment tagħhom koperti minn dan ir-

Regolament, il-BEI, il-FEI u l-intermedjarji finanzjarji kollha ma għandhom 

jittolleraw l-ebda attività li titwettaq għal finijiet illegali, inkluż il-ħasil tal-flus, il-

finanzjament tat-terroriżmu, il-kriminalità organizzata, il-frodi fiskali u l-evażjoni 

tat-taxxa, il-korruzzjoni, u l-frodi li jaffettwaw l-interessi finanzjarji tal-Unjoni.  

B'mod partikolari l-BEI u l-FEI ma għandhomx jipparteċipaw f'ebda operazzjoni ta' 

finanzjament jew investiment permezz ta' mezz li jkun jinsab f'ġurisdizzjoni li ma 

tikkooperax mal-Unjoni fir-rigward tal-applikazzjoni tal-istandards miftiehma 

internazzjonalment dwar it-trasparenza u l-iskambju tal-informazzjoni jew ir-regoli 

li dwarhom ikun intlaħaq ftehim internazzjonali dwar il-ġlieda kontra l-ħasil 

tal-flus jew il-ġlieda kontra l-finanzjament tat-terroriżmu. 

Fl-operazzjonijiet ta' finanzjament u investiment tagħhom koperti minn dan ir-

Regolament, il-BEI u l-FEI ma għadhomx jagħmlu użu jew jinvolvu ruħhom fi (…) 

prattiki li mhumiex konformi ma' prinċipji ta' governanza tajba tat-taxxa tal-UE, kif 

stabbilit fil-leġislazzjoni tal-Unjoni (…). F'dan il-kuntest, il-BEI għandu jieħu 

kont sħiħ tal-politiki tal-Unjoni. 

 (…) ';  

(13) Fit-tieni subparagrafu tal-Artikolu 23(2), l-ewwel u t-tieni sentenzi huma sostitwiti b'dan li 

ġej 

'Is-setgħa ta' adozzjoni ta' atti delegati msemmija fl-Artikolu 7(13) u (14) għandha tiġi 

kkonferita fuq il-Kummissjoni għal perijodu ta' ħames snin mill-4 ta' Lulju 2015. Il-

Kummissjoni għandha tfassal rapport dwar id-delega tas-setgħa mhux aktar tard minn disa' 

xhur qabel tmiem il-perijodu ta' ħames snin.'; 

(14) L-Anness II hu emendat kif stipulat fl-Anness ta' dan ir-Regolament.  

Artikolu 2 

[Ir-Regolament (UE) Nru 1316/2013 huwa emendat kif ġej: 

(1) fl-Artikolu 5, il-paragrafu 1 huwa sostitwit b'dan li ġej: 

‘1. Il-pakkett finanzjarju għall-implimentazzjoni tas-CEF għall-perijodu 2014 sa 2020 hu 

stabbilit għal EUR 29 992 259 000 fil-prezzijiet attwali. Dak l-ammont għandu jitqassam kif 

ġej: 

(a) is-settur tat-trasport: EUR 23 895 582 000, li minnhom EUR 11 305 500 000 

għandhom jiġu ttrasferiti mill-Fond ta' Koeżjoni sabiex jintefqu f'konformità ma' dan 

ir-Regolament esklużivament fl-Istati Membri eliġibbli għall-finanzjament mill-Fond 

ta' Koeżjoni; 

(b) is-settur tat-telekomunikazzjoni: EUR 1 091 602 000; 

(c) is-settur tal-enerġija: EUR 5 005 075 000. 

Dawn l-ammonti huma mingħajr preġudizzju għall-applikazzjoni tal-mekkaniżmu ta' flessibbiltà 

previst fir-Regolament tal-Kunsill (UE, Euratom) Nru 1311/2013(*).] 

____________ 

(*) Ir-Regolament tal-Kunsill (UE, Euratom) Nru 1311/2013 tat-2 ta' Diċembru 2013 li jistabbilixxi l-

qafas finanzjarju pluriennali għas-snin 2014-20 (ĠU L 347, 20.12.2013, p. 884).'. 

Artikolu 3 

Dan ir-Regolament għandu jidħol fis-seħħ fit-tielet jum wara l-pubblikazzjoni tiegħu f'Il-Ġurnal 

Uffiċjali tal-Unjoni Ewropea.  

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

 

Magħmul fi Brussell, 

Għall-Parlament EwropewGħall-Kunsill 
Il-PresidentIl-President 

ANNESS 

għall- 

Proposta għal REGOLAMENT TAL-PARLAMENT EWROPEW U TAL-KUNSILL 

li jemenda r-Regolamenti (UE) Nru 1316/2013 u (UE) 2015/1017 rigward l-estensjoni fit-tul 
taż-żmien tal-Fond Ewropew għall-Investimenti Strateġiċi kif ukoll l-introduzzjoni ta' titjib 

tekniku għal dak il-Fond u għaċ-Ċentru Ewropew ta' Konsulenza għall-Investiment 

Anness 

(15) It-Taqsima 2 hija emendata kif ġej: 

(a) (…)  

(b) fil-punt (c), it-tieni sentenza tinbidel b’dan li ġej: 

‘F’dan il-kuntest, huwa mistenni li l-BEI ser jipprovdi finanzjament fl-ambitu tal-

FEIS bil-ħsieb li tintlaħaq mira totali ta’ mhux anqas minn EUR 500 000 000 000 

f’investiment pubbliku jew privat, inkluż finanzjament mobilizzat permezz tal-FEI 

fl-ambitu tal-operazzjonijiet tal-FEIS relatati mal-istrumenti msemmija fl-Artikolu 

10(2)(b), tal-banek jew istituzzjonijiet promozzjonali nazzjonali u aċċess akbar għall-

finanzjament għal entitajiet li għandhom sa 3 000 impjegat.’; 

(16) Fit-Taqsima 3 jiżdied il-punt (d): 

'(d)  il-preżenza ta’ wieħed jew aktar minn dawn l-elementi tipikament twassal għal 

klassifikazzjoni ta’ operazzjoni bħala attivitajiet speċjali: 

– subordinazzjoni fir-rigward ta' mutwanti oħra, inklużi l-banek promozzjonali 

nazzjonali u mutwanti privati; 

– parteċipazzjoni fi strumenti għall-kondiviżjoni tar-riskju meta l-pożizzjoni 

meħuda tesponi lill-BEI għal livelli ta' riskju għoli; 

– espożizzjoni għal riskji speċifiċi bħal pereżempju, teknoloġija mingħajr provi, 

dipendenza fuq kontropartijiet ġodda, bla esperjenza, jew b’riskju għoli, 

strutturi finanzjarji ġodda jew riskju għall-BEI, is-settur jew il-ġeografija 

inkwistjoni;  

– karatteristiċi tat-tip tal-ekwità, bħalma huma pagamenti marbuta mal-

prestazzjoni; jew  

– aspetti oħra identifikabbli li jwasslu għal riskju ogħla ta’ espożizzjoni (...) 

bħar-riskju tal-kontroparti, sigurtà limitata u l-użu ta' assi ta' proġetti 

biss għall-ħlas lura.;'; 

 

(17) fit-Taqsima 5, tiżdied is-sentenza li ġejja: 

“It-tabella ta’ valutazzjoni għandha tkun ippubblikata hekk kif operazzjoni skont il-

garanzija tal-UE tkun iffirmata, bl-esklużjoni ta’ informazzjoni kummerċjalment 

sensittiva.”; 

 

(18) It-Taqsima 6 hija emendata kif ġej: 

(a) il-punt (b) huwa emendat kif ġej: 

(i) fl-ewwel inċiż, l-ewwel u t-tieni sentenzi jinbidlu b’dan li ġej:  

‘Għall-operazzjonijiet tat-tip ta' dejn, il-BEI jew il-FEI għandu jwettaq il-

valutazzjoni tar-riskju standard tiegħu, bl-involviment tal-kalkolu tar-rata 

ta' probabbiltà ta' inadempjenza u ta' rkupru. Abbażi ta' dawn il-

parametri, il-BEI jew il-FEI għandu jikkwantifika r-riskju għal kull 

operazzjoni.'; 

(ii) fit-tieni inċiż, l-ewwel sentenza tinbidel b'dan li ġej: 

‘Kull operazzjoni tat-tip ta' dejn- għandha tirċievi klassifikazzjoni tar-

riskju (il-Gradazzjoni tas-Self tat-Tranżazzjoni) skont is-sistema ta' 

gradazzjoni tas-self tal-BEI jew tal-FEI.’; 

(iii) fit-tielet inċiż, l-ewwel sentenza tinbidel b'dan li ġej:  

‘Il-proġetti għandhom ikunu vijabbli ekonomikament u teknikament u l-

finanzjament tal-BEI għandu jkun strutturat skont prinċipji bankarji sodi 

u għandu jkun konformi mal-prinċipji ta' ġestjoni tar-riskju ta' livell għoli 

stabbiliti mill-BEI jew mill-FEI fil-linji gwida interni tiegħu.’; 

(b) il-punt (c) huwa emendat kif ġej: 

(i) fl-ewwel inċiż, it-tieni sentenza tinbidel b' dan li ġej:  

‘Id-determinazzjoni dwar jekk operazzjoni ġġorrx magħha -riskji tat-tip 

ta' ekwità jew le, irrispettivament mill-forma u n-nomenklatura ġuridika 

tagħha, għandha tkun ibbażata fuq valutazzjoni standard tal-BEI jew tal-

FEI.’; 

(ii) fit-tieni inċiż, l-ewwel sentenza tinbidel b'dan li ġej:  

‘L-operazzjonijiet ta' titoli- tat-tip ta' ekwità tal-BEI għandhom isiru 

f'konformità mar-regoli u l-proċeduri interni tal-BEI jew tal-FEI.’; 

 

(19) fit-Taqsima 7, il-punt (c), titħassar il-kelma ‘inizjali’; 

(20) It-Taqsima 8 hija emendata kif ġej: 

(a) fit-tieni sentenza tal-ewwel subparagrafu, titħassar il-kelma ‘inizjali’; 

(b) fl-ewwel sentenza tal-ewwel subparagrafu tal-punt (a), titħassar il-kelma ‘inizjali’; 

(c) fl-ewwel sentenza tal-punt (b), titħassar il-kelma ‘inizjali’. 

 

 


